
玉石何勞辨，兵農不必分。

異方投體魄，非罪及兒孫。

部伍年年定，飢寒處處聞。

荒田兼廢屋。愁眼對秋原。

嫁女先鄰近，誰言有遠征。

長號辭母去，無力逐夫行。

顔貌銷前日，憂虞送此生。

遥知膏野草，青塚祇虚名。

道路頻徵發，悲號孰忍聽。

老翁憂絶嗣，童子畏成丁。

飯乞嗟來食，衣牽不掩形。

風沙連雨雪，萬里到邊庭。

衣食推温飽，詩書輔守成。

危機憂不免，謗語禍非輕。

温凊三年隔，艱難萬里情。

天倫不相保，人世欲無生。

鰥獨須仁政，承宣待上官。

更饒多病苦，那解百憂寛。

邊郡書稀到，衣襟淚不乾。

南人西北老，天遠問應難。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

